Тәрбие сағатының тақырыбы: «Жердің қорғаны, елдің тұтқасы»
Тәрбие сағатының мақсаты:
А) Бейбіт еліміздің құрыш қалқаны Қарулы Күштер туралы түсінік беріп, Отан қорғау ісі ең басты міндеттері екенін ұғындыру;
Ә) Ұлттық салт – дәстүр негізінде білімін кеңейту, ұлттық дүниетанымын қалыптастыру.
Б) Ұлт жандылыққа, отан сүйгіштікке тәрбиелеу, патриоттық сезімдерін ұштау.
Сынып сағатымызды біз мемлекеттік әнұранды орындаудан бастадық.
(Әнұран орындалады)
Қайырлы күн, құрметті ұстаздар, сыныбымыздың ұл балалары! Сіздерді Ұландар мерекесімен құттықтаймыз!
«Қазақстан дейтін менің бар елім,
Жатыр алып жарты дүние әлемін» деп Қасым Аманжолов жырлағандай, Қазақстанның алыптығы сондай, оның аумағына Франция, Италия, Грекия, Швеция, Норвегия мен Финляндия бәрі бірдей сыйып кете алады. Осындай байтақ, бай елімізді көзінің қарашығындай сақтап қорғау – әр азаматтың парызы.
1992 жылы 7 – мамырда Елбасымыз «Қазақстан Қарулы Күштерін құру туралы» жарлыққа қол қойды. Ал 1998 жылдан бастап бұл күн еліміздің күнтізбесіне Отан қорғаушылар күні ретінде тіркелді. Биыл Қазақстан Республикасының Қарулы күштеріне 25 жыл.
Ортаға сыныптың қыздары шығып, өлең жолдарын оқиды. (Қыздар шығады)
1 – оқушы
Ата – бабаларымыз қазақ даласының еркіндігі мен елінің дербестігі үшін жан аямай күресті. Еліміздің батырлары ең алдымен Отанын сүйген, арын ардақтаған.
2 – оқушы
Қазақ деген пейілі кең, бай халық,
Толды арманы егеменге айналып.
Бейбітшілік қорғанындай сенімді,
Сарбаздары сап түзеді сайланып.
3 - оқушы
Батыр болған бабалары,
Ел бастаған даналары.
Байтақ жерге жау тигізбес,
Сарбаздары қазағымның.
4 – оқушы
Армиямыз айбынды,
Армиямыз қыранды!
Күзетеді ай нұрлы
Күн сәулелі Отанды.
Халқымыздың әдет – ғұрпында отбасына ұл баланың келуін «Ұл туғанға күн туған» деп ерекше бақыт санаған. Оның себебі қазақта отбасының жалғасы, шаңырақтың иесі ұл бала болып есептелген. Халқымыз ұл бала тәрбиесіне ерекше көңіл бөлген. Оны мал бағуға, аң аулауға, мылтық атуға, отбасын асырауға әкелері үйреткен.
«Ұлға отыз үйден тыйым, он сан үйден сын» демекші, ер жігітке айтылар сын көп, қойылар талап та жоғары болған.
Уа, халайық, халайық,
Мұнда назар салайық.
Ата жолын жалғамақ,
Ел дәстүрін ақтамақ,
Ел намысын қорғамақ,
Жігіттер шықсын ортаға! –
Деп, сайысушы екі топ жігіттерін ортаға шақырайық. Әр бөлімшенің басшысы өз топтарының аттарымен, ұранымен, таныстырады.

А) «Қырандар» тобы(топтың аты, ұраны)
Ә) «Сарбаздар» тобы(топтың аты, ұраны)

ІІ бөлім. Кімшапшаң? «Білімдімыңдыжығар». 
Әр топ берілген сұрақтарға дұрыс және шапшаң жауап беру керек.
«Сарбаздар» тобының сұрақтары:
1. Қазақ халқының тарихында қандай батырлар өткен? (Сыпатай, Қабанбай, Наурызбай, Бөгенбай, Кенесары, Есет, Қайдауыл, т. б)
2. Үш жүзді атаңыз? (ұлы, орта, кішіжүз)
3. Бес дұшпанды атаңыз? (өсек, өтірік, мақтаншақ, еріншек, бекер мал шашпақ)
4. Ұлттық ойын түрлерін атаңыз? (ақсүйек, арқан тарту, сақина салу, көкпар, қыз қуу, бәйге)
5. Жігіттің үш жақын жұртын атаңыз? (өз жұрты, нағашы жұрты, қайын жұрты)
6. Бес қаруды атаңыз? (мылтық, садақ, найза, қылыш, ай балта)
«Қырандар» тобының сұрақтары:
1. Қазақ халқының тарихында қандайбилер өткен? (Қазыбек би, Төле би, Әйтеке би)
2. Бес асылды атаңыз? (талап, еңбек, терең ой, қанағат, рахым)
3. Үш арсызды атаңыз? (ұйқы, тамақ, күлкі)
4. Аттың ер – тұрмандарына нелер жатады? (жүген, желдік, ер – тоқым, құйысқан, өмілдірік, үзеңгі, ат көрпе, тартпа)
5. Төрт түліктің пірін атаңыз? ( түйе пірі – Ойсыл қара, жылқы пірі – Қамбар ата, сиыр пірі – Зеңгі баба, қой пірі – Шопан ата, ешкі пірі – Сексек ата)
6. Жеті қазынаны атаңыз? (ер жігіт, сұлуәйел, ақыл – білім, жүйрік ат, қыран бүркіт, берен мылтық, жүйрік тазы)

«Ер дәулеті еңбек» дегендей, еңбек сайысын бастайық. Қай жерде болса да ұлдар түйме қадау, картоп аршуды білулері керек. (2 түймені қадап, 3 картопты аршу)
Спортты жанға серік қыл,
Парасат, жігер, ерік бұл!
Спорттағы мүмкіндіктерін сынауға кезек берсек. Осы бөлімде әртүрлі ойындар болады.
1.Қол күрес; 2. Кеудені жерден көтеру.

Егемен еліміздің тыныштығын және бейбітшілігін қорғау бұл әр азаматтың қасиетті борышы екені баршамызға әйгілі. Ал Отанды қорғаушылар білектің күшіне сүйенушілерден ғана болмай, ақылы мен қайраты, күш – жігері мен зердесі бірдей мықты болғаны - бұл ел қорғаушы ерлерге ежелден қойылып келе жатқан талап.Ендеше Сіздер үшін қазақстан Қарулы күштерінің әскери шендері туралы қысқаша ақпарат. Назар салыңыздар! 
Әскери шен — Қарулы Күштер қатарында қызмет етушілерге әскери мамандығына, қызмет бабына, сіңірген еңбегіне, әскери және арнайы дайындығына, әскери қызмет түрлеріне қарай арнайы берілетін шен. ҚР ҚарулыКүштерініңәскеришені ҚазақстанРеспубликасының “Жалпығаортақәскериміндеттілікжәнеәскериқызметтуралы” (1993 жылы 19 қаңтаржәне 1995 жылы 14 қараша) заңынасәйкестөмендегідейболыпбөлінеді: солдаттар мен матростар — қатардағы солдат, ефрейтор, матрос, аға матрос; сержанттар және старшиналар — кіші сержант, сержант, аға сержант, старшина, 2- және 1-статьялы старшина, бас старшина, корабль бас старшинасы; прапорщиктер мен мичмандар — прапорщик, аға прапорщик, мичман, аға мичман; кішіофицерлер — кіші лейтенант, лейтенант, ағалейтенант, капитан, капитан-лейтенант; ағаофицерлер — майор, подполковник, полковник, 3-, 2- және 1-дәрежелі капитан; жоғарышендіофицерлер — генерал-майор, генерал-лейтенант, генерал-полковник, контр-адмирал, вице-адмирал, адмирал, армия генералы жәнеҚазақстанРеспубликасының Маршалы. Сайыссоңындаұландардың ант қабылдаурәсімінекезекбереміз.

АНТ
«Мен, Қазақстан Республикасының азаматы, бүгінгі сайысқа қатыса отырып, сүйікті Отаным Қазақстанның дүние жүзіндегі алдыңғы қатарлы, өркениетті ел болуы үшін өз үлесімді қосып, сапалы білім аламын.
Алтын ұя мектебімді сыйлап, қастерлеймін. Мен өз Отанымның ержүрек, батыл қорғаушысы болуға салтанатты түрде ант беремін».

Достарым, түсініңдер сөздің нарқын
Әр кезде бола берсін жүздер жарқын,
Мәңгілік жоғарылап жұлдыздарың,
Бақытқа бөлеңдерші қазақ халқын.

Бүгінгі тәрбие сағатымыз да өз мәресіне жетті. Жеңімпаз топ сайыскерлерін құттықтап, оларды осыдан да үлкен жетістіктерге жетулеріне тілектер білдіреміз. Барлығыңызға мол табыс, егемен елімізге тыныштық пен береке тілейміз!

